
JADIDLARNING TURKISTON MAORIF TIZIMINI ISLOH ETIB
MILLIY TARAQQIYOTGA ERISHISH MASALASI MAHMUDXO‘JA
BEHBUDIY FAOLIYATI MISOLIDA.

Daniyarov Shavkat Ergashevich
Alfraganus universiteti xalqaro munosabatlar va tarix kafedrasi o ‘gituvchisi

email: shavkat daniyarov@gmail.com

Annotatsiya. Ushbu maqolada milliy taraqqiyotimizda Mahmudho ‘ja
Behbudiyning ta’lim sohadagi, teatr san’ati sohasida olib borgan faoliyati keng
yoritib berilgan. Behbudiy teatrni xalg ta’limi va ongini oshirishda, insonlarni
ma’naviy taraqqiyotga erishishida muhim vosita sifatidagi garashlari hamda
teatr orqali u ko ‘plab ijtimoiy masalalar va muammolarni yoritganligi ilmiy tahlil

gilingan.

Kalit so‘zlar. Teatr, milliy o zlikni anglash, matbuot, gazeta, usuli jadid,
ta’lim, truppa, madaniyat, maktab, jadid, san’at, “Padarkush”, ma’naviyat,

milliy identiklik, pyesa.
Kirish gismi.
Turkistonda jadidchilik harakati asoschisi, atogli jamoat arbobi, buyuk
islomshunos, ulug‘ pedagog va axlogshunos, yuksak didli jurnalist Mahmudxo‘ja

Behbudiy 1875-yil 19 yanvarda Samarqandning Baxshitepa qishlog‘ida tavallud
topdi .

Mahmudxo‘ja 6-7 yoshlarida o‘qib xat-savod chigargach, otasi uni qori
gihsh magsadida Qur’onni yodlata boshladi. Mahmudxo*‘ja Qur’onni yod olgach,
qgorilik bilan ganoatlanm ay 15 yoshlaridan tog‘asi mufti mulla Odil huzurida dars
olishga kirishdi. Bu erda u «Kofiya», «Shahri mulloy», mantiqdan «Shamsiya,
«Muxtasar al-viqoya», «Hoshiya» va hisob ilmini o‘rganadi. Mahmudxo‘ja
o‘quvchilar orasida ibratlisi hisoblangan, o‘tkir zehnli va o‘qishga havasi

balandlardan edi .

Mahmudxo‘ja Behbudiy otasi vafot etganidan so‘ng o‘qishni tark etishga
majbur bo‘ladi. Samargand muzofotida endigina qozi bo‘lgan tog‘asi Muhammad
Siddig huzurida mirzalik xizmatida ishlaydi. Bu yerdagi ikki yillik xizmat
chog‘ida qozixona ishlari bilan keng tanishadi. Ish yuritish, hugugga xos hamda
muftilikka tegishli barcha yumushlardan xabardor bo‘ladi. U ikki yildan so‘ng
Kobud bo‘lisiga o‘tib mirzalik giladi va tez orada muftillikka ko‘tariladi. 1916-
yilgacha shu erda ishlaydi...

Sharq xalglarining ma’naviy hayotida, maktab-maorifida chinakam
to‘ntarish yasagan, turkiy qavmlarning chinakam iftixori bo‘lgan Ismoilbek
G‘aspiralining «usuli jadid» metodi tarixda katta o‘rin tutgani singari,
Behbudiyning faoliyati ham Turkiston maktab-maorifida keng o‘rin egallaydi. U
birinchi bo‘lib o‘lkada bu yangicha usuldagi maktablarni tashkil etish
targ‘ibotchilaridan hamda amaliyotchilaridan hisoblanadi. Bu sohada Behbudiy
Ismoilbek G‘aspiralidan ko‘p yangi tomonlarni o‘rgandi. «Tarjumony gazetasi
Behbudiy uchun vaziyatni anglashda zaruriy vosita boldi. Gazetaning dastlabki
sonlarida: «Bir bechora faqirni ko‘rsak, achinamiz. O‘layotgan bechorani ko‘rsak,
yuragimiz iztirobdan og‘rinadi. Hatto biror hayvonning qiynalishi rahmimizni
keltiradi. Lekin bir emas, minglab kishilarning, butun bir xalgning jaholatdan
mislsiz qiynalayotganini ko‘rmaymiz», deb yozilgan satrlar bor. Keyin
«Tarjumon» sahifalarida yangi maktablar tashkil etish, ilg‘or va yangi fikrlarni

berish keng o‘rin egalladi .
Asosiy qisim.

Behbudiy «usuli jadid» maktabining zarurligi, uning qonun-qgoidalari,
maktabda o‘tiladigan darslar, ganday im tihonlar olinishi, maktabning qay tarzda
tuzilish, unga qanday asbob-uskunalar kerakligi, muallimlaming vazifalari,
ularning ta’minoti masalalari va boshga ko‘p jihatlarni G‘aspiralidan o‘rgandi.
Shular asosida Turkistonda «usuli jadid» maktablarini tashkil etish uchun bor
kuchini sarfladi. U shu maktablarni kitoblar bilan ta’minlashda ham jonbozlik

ko‘rsatdi. U Samarqandning eski shahar qismida bepul kutubxona, giroatxona, 0z

hovlisida maktab ochdi. Mashhur pedagog Abdugodir Shakuriyning yangi

usuldagi maktabini 0‘z hovlisiga ko‘chirib keldi.

1918-yili Samarqandda «Musulmon ishchi va dehqon sho‘rasi» tuzilganda
Behbudiy maorif komissari etib tayinlanadi. Shunda u yangi maktablar tarmog‘ini
yanada kengaytiradi. O‘quv rejalari tuzish, yangi darsliklar yaratish, o‘qituvchilar

tayyorlaydigan kurslar ochish kabi ishlarni rivojlantiradi.

Mahmudxo‘ja Behbudiy «usuli jadid» maktablari uchun bir qgancha
darsliklar yozadi. «Muxtasari tarixi islom» («Islomning qisqacha tarixi»),
«Madxali jo‘g‘rofiya umroniy» («Aholi jo‘g‘rofiyasiga kirish»), «Muxtasari
jo‘g‘rofi rusiy» («Rossiyaning gisqacha jo‘g‘rofiyasi»), «Amaliyoti islom» kabi

kitoblari darslik sifatida o*qitilgandi.

«Usuli jadid» maktablarida hamma o‘qish huquqiga ega bo‘lgan. Chor
amaldorlari bu paytda Turkistondagi yangi usul maktablarni biron ayb topib
darhol bekittirib quyar edi. Chunki podsho hukumati «begona xalg»ning qisman
bogsa ham ilm-manfatli bo‘lishini, dunyoviy bilimlarni organishini istamasdi.
Yangi usul maktablarini fagat podsho hukumati emas, balki mahalliy ruhoniylar,
eski maktab domlalari ham yoqtirmas edilar. Ular yangi usul maktablari «islom
diniga rahna soladi», «bu maktablarning muallimlari «kofir», deb tashvigot
yuritar edilar. Bunday garash va to‘siglarga qaramasdan Behbudiy va uning

maslakdoshlari

«usuli jadid» maktablarida Turkiston farzandlarini o‘qitish ishlarini jadal su
r’atda olib borardilar. Maxmudxo‘ja Behbudiyning «usuli jadid» maktabidagi

o‘qitish ishlari quyidagi tartibda olib borilardi:

Maktab ikki bosqgichdan iborat bo‘lib, birinchi bosqich - ibtidoiy gism, deb
nomlangan. Buning tahsil muddati to‘rt yil. Birinchi yili: forscha va arabcha
yozuv hamda o‘qish o‘rganilgan. Suralar yod olingan. Hisob darsi o‘rgatilgan.
Umuman bir yil davomida yozmoq va o‘qimoqni to‘liq o‘rganganlar. Ikkinchi yili

xaftiyak, imon va e’tiqoddan dars, fors, turkiy va arab tilida she’rlar, gasidalar

o‘qitilgan. Uchinchi yili Qur’oni Karim, islom ibodati, tajvid, Sa’diydan
nasihatlar, fors va turkiy til puxta o‘rgatilib, undan insholar yozdirilardi. Hisobdan
turli tagsimot va ish yuritish kabi zaruriy jihatlar o‘qitilgan. To‘rtinchi yili esa,

Kalomu Sharif,

mufassal tajvid, forsiy va turkiy nazm va nasr, axloq darsi, turkiy va forsiy
til, hisob, tarix, jo‘g‘rofiya o‘qitilgan. Bu to‘rt sinfni tamomlagan bolalarni
muallimlarning o°zi tagsimlagan. Xohlasa, ikkinchi bosqichga qoldirar, ularning
o‘zlashtirishlariga garab madrasaga yuborar, bolaning o‘zi xohlasa, Yevropa

maktablariga yuborar yoki tirikchilik uchun ishlashga yollanma berardilar.

Maktabning ikkinchi bosgichi - rushdiya bo‘lib, bunga to‘rt sinf - ibtidoiy
gismni tamomlaganlar o‘tkazilar edi. Bu bosqichda o‘qitiladigan dars va
ilmlarning mundarijasi quyidagicha: birinchi yili arab tili, jo‘g‘rofiya, shafaqiya,
fors tili, tarjima jumla muxtasar, tarixi anbiyo va islom tarixi, Sa’diyning
«Gulistony» asari, turkiy til o‘qitilgan; ikkinchi yil - arab tili, shifoxiya, tarix,
islom, axlog, turk tili, hisob, fors yozuvi va hokazolar; uchinchi yil - arab tili,
hisob, xat yozuvi, tarix, turkiy til, rus tili ham o‘qitilgan; to‘rtinchi yil - arab tili,

rus gozixona xatlari,

bolistnoyxona xatlari, turk tili va adabiyoti, salomatlik, maktab va hayot,
ishq va muhabbatsiz axloq va boshqa ko‘pgina hayotiy darslar o‘qitilgan.
Behbudiy maktabida har yilning oxirida tantanali imtixonlar o‘tkazilgan.
Imtihonlarga, albatta, ota-onalar va boshga mehmonlar taklif gilinardi. Bu
birinchidan: «usuli jadid» maktablarini ko‘proq targ‘ib qihsh va uning o‘qish
tartiblarini ko‘rsatish bo‘lsa; ikkinchidan: maktabni hayotiyroq qihsh, ya’ni oila

va maktab birligini amalga oshirish edi.

Sakkiz sinf, ya’ni ikki bosqichni tamomlagan shogird arabcha, forscha va
turkchada bemalol so‘zlab, yozardi. Ruschani ham o‘qib, bemalol gaplasha olardi.
Turkistonning boshgarma mahkamalarining barchasida ishlashga qurbi etardi. Bu
shogird maktabda muallimlik ham qila olar, tijorat bilan ham shug‘ullanar, hatto

mubharrirlik ham qo‘lidan kelardi.

Har yilgi imtihonlarga barcha joydagi vakillarga xat yuborilib taklif etilardi.
Lekin ko*pchilik maktabning yutuqlarini ko‘ra olmaganidan kelmasdi. Behbudiy
aytar ediki: «Kelib ko‘rsunlar, durust bo‘lsa, rivoj bersunlar, nodurust bo‘lsa, dalil
ila isbot qilsunlar... magsadimizda xizmatdan va millatdan boshga narsa

yo‘qdur.

«Usuli jadid» maktabini yo‘lga qo‘yish oson kechmadi. Behbudiy va
Shakuriy buning uchun barcha taraggiy etgan musulmon shaharlaridagi
maktablarni o‘rgandi. Bunday mustamlakachilik davrida Turkistonning istigboli
uchun o‘z hovlisida ilm-ma’rifat o‘chog‘ini ochgani uchun Behbudiyning boshida
necha-necha tayoqlar sindi. Shunga qaramasdan jafokash muallim «usuli jadid»
maktabini qattiq turib himoya qgildi. Uning maktabiga chor rus inspektorlari kehb
taftish o‘tkazishganida jo‘g‘rofiya, tarix va hisob kitoblarini otxonaning oxuri
tagiga yashirib qo‘ygan. Behbudiy butun vujudi bilan muallim edi. Uning o‘zi
ham yugqori sinf talabalariga jo‘g‘rofiya va tarixdan saboq berar, Misr, Turkiya,
Qozon va boshga joylardan olib kelgan turli yangi-yangi kitoblarini yuqori sinf
o‘quvchilariga, eng yaxshi o‘qiganlarga hamda muallimlarga tortiq gilardi. U ne

qilsa ulug* Turkiston uchun va uning kelajagi bo‘lgan yoshlar uchun qilardi.
Behbudiy axloq va tarbiyaning asosi - maktab, barcha ilmning boshi

va ibtidosi maktab. Saodatning, fozil insonning ma’naviy chashmasi maktab
degan aqidaga amal qilardi. Bu borada «Turkiston viloyatining gazeti»,
«Taraqqiy», «Xurshid», «Shuhraty, «Osiyo», «Turon», «Hurriyaty, «Oyinay,
«Samarqgand», «Mehnatkashlar tovushi», «Ulug® Turkiston», «Najot», «Tirik
so‘z», «Tarjumon», «Vaqt», «Sho‘ro» kabi m atbuot sahifalarida yuzlab
magqolalar bilan chiqishlar qildi. Ushbu magqolalar asosan tahsil va ta’limning
taraqqiyotiga bagishlanardi. Masalan: «Tahsil oyi», «Ehtiyoji millaty,
«Samargand usuh jadid maktabi xususida», «Majlis - imtihon», «Tarix va
jo‘g‘rofiyay, «Samargand isloh rusum majlisi», «Buxoroda usuh jadida» kabi

magolalarida yangi usul maktablari, uning ahamiyati, yangi maorif va

madaniyatni rivojlantirish, dunyoviy fanlarning nafi, ma’rifatga rag‘bat, komil

insonning tarbiyasi haqidagi muhim ma’rifiy fikrlarni o‘qish mumkin edi.

Behbudiy ta’lim va tarbiya, uning muammolari to‘g‘risida boy publisistik
meros qoldirdi. Jum ladan, «Imon va islom», «Ixtiyoji millaty, «Buxoroda usuli
jadida», «Hurriyat - 0zodlik - erkinlik», «Tahsil oyi», «Ikki emas, to‘rt til lozimy,
«Turkiston», «M illatni kim isloh etar», «Yoshlarga murojaaty, «Bizni
kemiruvchi odatlar», «Buxoro xonligiga sayohat», «Ibtidoiy maktablarimizning
tartibsizligi yoxud taraqqiyning yo‘li», «Bizga isloh kerak», «Haq olinur,

berilmas», «Samarqandda milliy ishlar haqinda» va boshqalar.

1917-yilning 16-23 aprehda Toshkentda bo‘lib o‘tgan Turkiston
musulmonlarining Qurultoyida millatni o‘zaro ixtiloflardan voz kechishga, buyuk
magqsad yo‘lida birlashishga, ittifoq bo‘lishga chaqgiradi. Ammo u o‘z orzulariga
erisha olmadi. Behbudiy 1919-yil 25 martda ana shu g‘oyalari uchun jadid sifatida
ayblanib, Shahrisabzda gamoqqga ohnadi va Qarshi shahrida qatl etiladi. U o‘limi
oldidan qilgan vasiyatida: «Biz 0z qismatimizni bilamiz. Agar bizning hayotimiz
hurriyat va xalgning baxt-saodati uchun qurbonlik sifatida kerak bo‘lsa, biz

0°‘limni ham xursandchilik bilan kutib olamiz...».

Mahmudxo‘ja Behbudiyning yangi maktablar uchun yozgan asarlari katta
hodisa bo‘ldi. Ayni davrda bu darsliklar nazariy, ilmiy va amaliy jihatdan keng
go‘llanildi. Bu kitoblarning bugungi kunda ham gadri yo‘qolganicha yo‘q.
«Kitobat ul-atfol» («Bolalar maktubi») asari o‘z davrida bir necha marta nashr
etilgandi. Bu kitobga girqtaga yaqin forsiy va turkiy insholardan namunalar
kiritilgan. Shahodatnoma va boshga ish yuritishga doir hujjatlar yozishni
o‘rganishdan ta’lim berilgan hamda namunalar keltirilgan. Volostnoyxona,
qozixonada yoziladigan hujjatlar ham mana shu kitob orqah o‘rgatilgan. Yosh va
kattalarga mo‘ljallangan 36 sahifalik bu kitob bugun ham nazariy-ma’rifiygina
emas, balki amaliy aham iyatga ham egadir. O‘zbek tilida ish yuritishimizda bu
kitob juda qo‘l keladi.

Behbudiy o‘sha davrdagi madrasalar ahvolini o‘zining 1907-yili yozgan
«Faryod Turkiston» maqolasida shunday ta’riflaydi: «Bir madrasaga 20 talaba
gapi ila bir noaql mudarris saylanur, bir volostda 40 nafar el boshlarindan 21
nafarni sadosi ila bir johil gozi saylanur». Behbudiy bu mudarris, mufti va
gozilarning sakson foizi gariyalardir. Ular yoshlarga ganday bilim va tarbiya bera
oladilar, deydi. Behbudiy Turkistonning kelajagini uning yangi kadrlarida,
mutaxassislarida va o‘qimishli yoshlarida, deb bilardi. Shuning uchun ham u har
bir yozgan magolasida taraggiyotga javob beradigan kadr tarbiyalab yetishtirish
masalasini qo‘yardi. Savdo-sotiq ishlarini keng rivojlantirish, kassa ochib milliy
daromadni ko‘paytirish zarurligi haqida tushuntirishlar olib borardi: «Imorat
qilmoqchi bo‘lsak reja loyihasi lozim ki, muhandislarga muhtoj bo‘lurmiz.
Ammo, biz hanuz muhandis ilmini bilmaymiz. Kontur va rasmiy daftar tutib,
kassa tuzib tijorat etmoq lozim». Behbudiy ijodiy faoliyatidagi bosh masala -
Turkistonda maorif taraqqiyotidir. U «Dunyoda turmoq uchun dunyoviy fan va
ilm lozimdir. Zamona ilm fanidan bebahra millat boshga millatlarga paymol
bo‘lur» - degan shiorga sodiq harakat gildi. Mustamlaka Turkistonni ilmsizlik
jaholatidan qutgarish uchun eski maktabni isloh gilish zarurligini isbotlab, usuli
jadidiyaga asos soldi. Behbudiyning g‘oyalari milliy pedagogika tarixiga
qo‘shilgan ulkan hissadir. Uning pedagogik fikrlari fagat u yashagan davr

uchungina emas, balki hozirgi yoshlar tarbiyasida ham samarali xizmat giladi .

